
TURISTIK KORXONALAR INNOVATSION 
FAOLIYATINI MOLIYALASHTIRISH 
SAMARADORLIGINI BAHOLASHNING 
METODOLOGIK ASOSLARI
Ruzibayeva Nargiza Xakimovna 
Samarqand iqtisodiyot va servis instituti 
Investitsiya va innovatsiyalar kafedrasi dotsenti, PhD.
E-mail: n.ruzibayeva0507@gmail.com 

Annotatsiya. Mazkur maqolada turistik korxonalar innovatsion faoliyatini moliyalashtirish samaradorligini baholash-
ning metodologik asoslari tadqiq etilgan. Tadqiqot davomida turizm sohasida innovatsion loyihalarni moliyalashtirishning 
zamonaviy mexanizmlari, investitsion resurslardan foydalanish samaradorligi hamda moliyalashtirish manbalarining iqti-
sodiy natijalarga ta’siri tahlil qilindi. Shuningdek, innovatsion faoliyat samaradorligini baholashda qo‘llaniladigan xalqaro 
yondashuvlar, iqtisodiy ko‘rsatkichlar va baholash mezonlari o‘rganildi. Tadqiqot natijasida turistik korxonalarda innovat-
sion rivojlanishni moliyaviy qo‘llab-quvvatlashni takomillashtirish bo‘yicha ilmiy-amaliy taklif va tavsiyalar ishlab chiqildi.

Kalit so‘zlar: turistik korxona, innovatsion faoliyat, moliyalashtirish samaradorligi, investitsiyalar, turizm iqtisodiyoti, inno-
vatsion loyiha, metodologik yondashuv, moliyaviy mexanizm, investitsion samaradorlik, turizm infratuzilmasi.

Аннотация. В данной статье исследуются методологические основы оценки эффективности финансирования 
инновационной деятельности туристических предприятий. В ходе исследования проанализированы современные 
механизмы финансирования инновационных проектов в сфере туризма, эффективность использования 
инвестиционных ресурсов, а также влияние источников финансирования на экономические результаты. 
Также изучены международные подходы, экономические показатели и критерии оценки эффективности 
инновационной деятельности. По результатам исследования разработаны научно-практические предложения по 
совершенствованию финансовой поддержки инновационного развития туристических предприятий.

Ключевые слова: туристическое предприятие, инновационная деятельность, эффективность финансирования, 
инвестиции, экономика туризма, инновационный проект, методологический подход, финансовый механизм, 
инвестиционная эффективность, туристическая инфраструктура.

Abstract. This article examines the methodological foundations for assessing the efficiency of financing innovative activ-
ities in tourism enterprises. The study analyzes modern mechanisms for financing innovative projects in the tourism 
sector, the efficiency of using investment resources, and the impact of financing sources on economic outcomes. It also 
explores international approaches, economic indicators, and evaluation criteria used to assess the effectiveness of inno-
vative activities. Based on the results, scientific and practical recommendations are developed to improve financial sup-
port for innovative development in tourism enterprises.

Keywords: tourism enterprise, innovative activity, financing efficiency, investments, tourism economy, innovative project, 
methodological approach, financial mechanism, investment efficiency, tourism infrastructure.

K I R I S H
Jahon iqtisodiyotida xizmatlar sohasi ulushining ortib borishi turizm industriyasining strategik ahamiyatini 

yanada kuchaytirmoqda. Xususan, globallashuv, raqamli transformatsiya va innovatsion texnologiyalarning 
keng joriy etilishi turistik korxonalar faoliyatida yangi boshqaruv mexanizmlarini shakllantirishni talab etmoqda. 
Zamonaviy sharoitda turizm sohasi nafaqat iqtisodiy o‘sish omili, balki hududlar infratuzilmasini rivojlantirish, 
yangi ish o‘rinlarini yaratish va investitsiyalarni jalb etishning muhim vositasiga aylanmoqda [7]. Shu sababli, 
turistik korxonalarning innovatsion faoliyatini moliyalashtirish va uning samaradorligini baholash masalalari 
iqtisodiy tadqiqotlarning dolzarb yo‘nalishlaridan biri hisoblanadi.

Bugungi kunda turizm sohasida innovatsion faoliyatni rivojlantirish uchun moliyaviy resurslardan samarali 
foydalanish, investitsion loyihalarning iqtisodiy samaradorligini aniqlash hamda innovatsion boshqaruv tizimlarini 
joriy etish alohida ahamiyat kasb etmoqda. Ayniqsa, turistik xizmatlar sifatini oshirish, raqamli texnologiyalarni 
joriy etish, ekologik va “yashil” turizmni rivojlantirish kabi yo‘nalishlarda innovatsion investitsiyalarga ehtiyoj 
ortib bormoqda [8]. Bu esa innovatsion faoliyatni moliyalashtirish samaradorligini baholashning zamonaviy 

metodologik asoslarini ishlab chiqishni talab etadi.
O‘zbekistonda ham turizmni iqtisodiyotning ustuvor tarmoqlaridan biri sifatida rivojlantirishga qaratilgan 

keng ko‘lamli islohotlar amalga oshirilmoqda. Xususan, O‘zbekiston Respublikasi Prezidentining PF-9-son 
Farmonida turizm xizmatlari hajmini oshirish, xorijiy turistlar oqimini ko‘paytirish hamda turizm infratuzilmasini 
modernizatsiya qilishning ustuvor vazifalari belgilangan [1]. Shuningdek, PF-102-son Farmonida turizm 
sohasiga innovatsion texnologiyalarni keng joriy etish va investitsion jozibadorlikni oshirish bo‘yicha muhim 
chora-tadbirlar nazarda tutilgan [2]. Mazkur normativ-huquqiy hujjatlar turistik korxonalar innovatsion faoliyatini 
moliyalashtirishning institutsional asoslarini mustahkamlashga xizmat qilmoqda.

Turizm sohasida innovatsion faoliyatni qo‘llab-quvvatlash bo‘yicha xalqaro tajribalar ham alohida ilmiy-
amaliy ahamiyatga ega. Jahon Turizm Tashkiloti (UNWTO) ma’lumotlariga ko‘ra, turizm sektorida innovatsion 
investitsiyalarni kengaytirish xizmatlar sifati, raqamli boshqaruv va ekologik barqarorlikni ta’minlashning asosiy 
omillaridan biri hisoblanadi [7]. Shu bilan birga, UNCTAD hisobotlarida innovatsion loyihalarni moliyalashtirishda 
davlat-xususiy sheriklik, venchur kapital va xalqaro investitsiya fondlarining rolini kuchaytirish zarurligi 
ta’kidlangan [9, 10].

Innovatsion faoliyat samaradorligini baholash masalalari ko‘plab xorijiy iqtisodchi olimlar tomonidan tadqiq 
etilgan. Xususan, OECD tomonidan ishlab chiqilgan “Oslo Manual” innovatsion faoliyatni statistik baholash 
va monitoring qilishning xalqaro metodologik asoslarini belgilab beradi [11]. Mazkur yondashuv innovatsion 
jarayonlarning iqtisodiy samaradorligini aniqlashda muhim nazariy manba hisoblanadi.

Mahalliy olimlar tomonidan ham turistik korxonalarda innovatsion faoliyatni rivojlantirish va moliyaviy 
mexanizmlarni takomillashtirish masalalari o‘rganilgan. Jumladan, Yuldasheva D.A. turistik korxonalarda 
innovatsion mexanizmlardan foydalanish samaradorligini tahlil qilgan bo‘lsa [13], Ruzibayeva N. innovatsion 
faoliyatni moliyaviy tartibga solishning nazariy jihatlarini tadqiq etgan [15]. Ushbu ilmiy ishlarda innovatsion 
boshqaruv va investitsion faoliyat samaradorligini oshirishning ayrim jihatlari yoritilgan bo‘lsa-da, turistik 
korxonalar innovatsion faoliyatini moliyalashtirish samaradorligini kompleks metodologik baholash masalalari 
yetarli darajada o‘rganilmagan.

Shu munosabat bilan, mazkur maqolaning asosiy maqsadi turistik korxonalar innovatsion faoliyatini 
moliyalashtirish samaradorligini baholashning metodologik asoslarini takomillashtirish, zamonaviy baholash 
mezonlari va iqtisodiy ko‘rsatkichlar tizimini ishlab chiqishdan iborat. Tadqiqot davomida innovatsion faoliyatni 
moliyalashtirish manbalari, investitsion samaradorlik ko‘rsatkichlari hamda xalqaro tajribalar tahlil qilinadi va 
amaliy tavsiyalar ishlab chiqiladi.

M A V Z U G A  O I D  A D A B I Y O T L A R  S H A R H I
Jahon iqtisodiyotida xizmatlar sohasi ulushining ortib borishi turizm industriyasining strategik ahamiyatini 

yanada kuchaytirmoqda. Xususan, globallashuv, raqamli transformatsiya va innovatsion texnologiyalarning 
keng joriy etilishi turistik korxonalar faoliyatida yangi boshqaruv mexanizmlarini shakllantirishni talab etmoqda. 
Zamonaviy sharoitda turizm sohasi nafaqat iqtisodiy o‘sish omili, balki hududlar infratuzilmasini rivojlantirish, 
yangi ish o‘rinlarini yaratish va investitsiyalarni jalb etishning muhim vositasiga aylanmoqda [7]. Shu sababli, 
turistik korxonalarning innovatsion faoliyatini moliyalashtirish va uning samaradorligini baholash masalalari 
iqtisodiy tadqiqotlarning dolzarb yo‘nalishlaridan biri hisoblanadi.

Bugungi kunda turizm sohasida innovatsion faoliyatni rivojlantirish uchun moliyaviy resurslardan samarali 
foydalanish, investitsion loyihalarning iqtisodiy samaradorligini aniqlash hamda innovatsion boshqaruv tizimlarini 
joriy etish alohida ahamiyat kasb etmoqda. Ayniqsa, turistik xizmatlar sifatini oshirish, raqamli texnologiyalarni 
joriy etish, ekologik va “yashil” turizmni rivojlantirish kabi yo‘nalishlarda innovatsion investitsiyalarga ehtiyoj 
ortib bormoqda [8]. Bu esa innovatsion faoliyatni moliyalashtirish samaradorligini baholashning zamonaviy 
metodologik asoslarini ishlab chiqishni talab etadi.

O‘zbekistonda ham turizmni iqtisodiyotning ustuvor tarmoqlaridan biri sifatida rivojlantirishga qaratilgan 
keng ko‘lamli islohotlar amalga oshirilmoqda. Xususan, O‘zbekiston Respublikasi Prezidentining PF-9-son 
Farmonida turizm xizmatlari hajmini oshirish, xorijiy turistlar oqimini ko‘paytirish hamda turizm infratuzilmasini 
modernizatsiya qilishning ustuvor vazifalari belgilangan [1]. Shuningdek, PF-102-son Farmonida turizm 
sohasiga innovatsion texnologiyalarni keng joriy etish va investitsion jozibadorlikni oshirish bo‘yicha muhim 
chora-tadbirlar nazarda tutilgan [2]. Mazkur normativ-huquqiy hujjatlar turistik korxonalar innovatsion faoliyatini 
moliyalashtirishning institutsional asoslarini mustahkamlashga xizmat qilmoqda.

Turizm sohasida innovatsion faoliyatni qo‘llab-quvvatlash bo‘yicha xalqaro tajribalar ham alohida ilmiy-
amaliy ahamiyatga ega. Jahon Turizm Tashkiloti (UNWTO) ma’lumotlariga ko‘ra, turizm sektorida innovatsion 
investitsiyalarni kengaytirish xizmatlar sifati, raqamli boshqaruv va ekologik barqarorlikni ta’minlashning asosiy 
omillaridan biri hisoblanadi [7]. Shu bilan birga, UNCTAD hisobotlarida innovatsion loyihalarni moliyalashtirishda 

davlat-xususiy sheriklik, venchur kapital va xalqaro investitsiya fondlarining rolini kuchaytirish zarurligi 
ta’kidlangan [9; 10].

Innovatsion faoliyat samaradorligini baholash masalalari ko‘plab xorijiy iqtisodchi olimlar tomonidan tadqiq 
etilgan. Xususan, OECD tomonidan ishlab chiqilgan “Oslo Manual” innovatsion faoliyatni statistik baholash 
va monitoring qilishning xalqaro metodologik asoslarini belgilab beradi [11]. Mazkur yondashuv innovatsion 
jarayonlarning iqtisodiy samaradorligini aniqlashda muhim nazariy manba hisoblanadi.

Mahalliy olimlar tomonidan ham turistik korxonalarda innovatsion faoliyatni rivojlantirish va moliyaviy 
mexanizmlarni takomillashtirish masalalari o‘rganilgan. Jumladan, Yuldasheva D.A. turistik korxonalarda 
innovatsion mexanizmlardan foydalanish samaradorligini tahlil qilgan bo‘lsa [13], Ruzibayeva N. innovatsion 
faoliyatni moliyaviy tartibga solishning nazariy jihatlarini tadqiq etgan [15]. Ushbu ilmiy ishlarda innovatsion 
boshqaruv va investitsion faoliyat samaradorligini oshirishning ayrim jihatlari yoritilgan bo‘lsa-da, turistik 
korxonalar innovatsion faoliyatini moliyalashtirish samaradorligini kompleks metodologik baholash masalalari 
yetarli darajada o‘rganilmagan.

Shu munosabat bilan, mazkur maqolaning asosiy maqsadi turistik korxonalar innovatsion faoliyatini 
moliyalashtirish samaradorligini baholashning metodologik asoslarini takomillashtirish, zamonaviy baholash 
mezonlari va iqtisodiy ko‘rsatkichlar tizimini ishlab chiqishdan iborat. Tadqiqot davomida innovatsion faoliyatni 
moliyalashtirish manbalari, investitsion samaradorlik ko‘rsatkichlari hamda xalqaro tajribalar tahlil qilinadi va 
amaliy tavsiyalar ishlab chiqiladi.

T A D Q I Q O T  M E T O D O L O G I YA S I
Mazkur tadqiqotda turistik korxonalar innovatsion faoliyatini moliyalashtirish samaradorligini baholashning 

nazariy va amaliy jihatlarini o‘rganishda kompleks yondashuvdan foydalanildi. Tadqiqot jarayonida iqtisodiy 
tahlil, statistik kuzatuv, taqqoslash, guruhlash hamda iqtisodiy-matematik usullar qo‘llanildi.

Innovatsion faoliyatni moliyalashtirish samaradorligini aniqlashda investitsiya samaradorligi ko‘rsatkichlari, 
jumladan, rentabellik darajasi, investitsiya qaytimi (ROI), sof joriy qiymat (NPV) hamda ichki daromadlilik normasi 
(IRR) kabi mezonlardan foydalanildi. Tadqiqotning axborot bazasini O‘zbekiston Respublikasi Prezidentining 
turizm va investitsiyalarni rivojlantirishga oid normativ-huquqiy hujjatlari, Jahon Turizm Tashkiloti (UNWTO), 
UNCTAD hisobotlari hamda mahalliy va xorijiy olimlarning ilmiy ishlari tashkil etdi.

Tadqiqot davomida turistik korxonalarda innovatsion loyihalarni moliyalashtirishning mavjud holati tahlil 
qilinib, ularning iqtisodiy samaradorligini oshirishga qaratilgan ilmiy-amaliy takliflar ishlab chiqildi.

T A H L I L  V A  N A T I J A L A R
Turizm sohasi iqtisodiyotning yuqori multiplikativ ta’sirga ega bo‘lgan tarmoqlaridan biri hisoblanadi. 

So‘nggi yillarda O‘zbekistonda turizm infratuzilmasini rivojlantirish, innovatsion texnologiyalarni joriy etish 
hamda turistik xizmatlar sifatini oshirishga qaratilgan keng ko‘lamli islohotlar amalga oshirilmoqda. Shu bilan 
birga, turistik korxonalar innovatsion faoliyatini samarali moliyalashtirish masalasi ham dolzarb iqtisodiy 
muammolardan biri sifatida namoyon bo‘lmoqda. Jahon Turizm Tashkiloti (UNWTO) ma’lumotlariga ko‘ra, 
innovatsion investitsiyalar turizm korxonalarining raqobatbardoshligini oshirish, xizmatlar sifatini yaxshilash 
hamda turistlar oqimini ko‘paytirishda muhim omil hisoblanadi [7].

Hozirgi sharoitda turistik korxonalar innovatsion faoliyatini moliyalashtirishning asosiy manbalari sifatida 
davlat investitsiyalari, tijorat banklari kreditlari, xorijiy investitsiyalar, grant mablag‘lari va xususiy kapital 
mablag‘lari amal qilmoqda. Biroq ushbu moliyalashtirish manbalaridan foydalanish samaradorligi barcha 
korxonalarda bir xil emas. Ayniqsa, kichik va o‘rta turistik korxonalarda innovatsion loyihalarni moliyalashtirish 
uchun uzoq muddatli moliyaviy resurslarning yetishmasligi kuzatilmoqda [9].

Tadqiqot natijalari shuni ko‘rsatdiki, innovatsion texnologiyalarni joriy qilgan turistik korxonalarda xizmatlar 
hajmi va mijozlar oqimi an’anaviy faoliyat yuritayotgan korxonalarga nisbatan yuqoriroq bo‘lgan. Xususan, 
onlayn bronlash tizimlari, raqamli marketing va elektron to‘lov tizimlaridan foydalanayotgan korxonalarda 
xizmat ko‘rsatish samaradorligi sezilarli darajada oshgan [8].

1-jadval
Turistik korxonalarda innovatsion faoliyatni moliyalashtirish manbalari va ularning samaradorligi

Moliyalashtirish 
manbasi Afzalliklari Kamchiliklari Samaradorlik 

darajasi

Davlat investitsiyalari Barqaror moliyaviy qo‘llab-
quvvatlash

Byurokratik jarayonlar 
mavjud Yuqori

Tijorat bank kreditlari Mablag‘ olish imkoniyati keng Foiz stavkalari yuqori O‘rta

Xorijiy investitsiyalar Zamonaviy texnologiyalar kirib 
keladi Valyuta risklari mavjud Yuqori

Grant va subsidiyalar Innovatsion loyihalarni qo‘llab-
quvvatlaydi

Cheklangan hajmda 
ajratiladi O‘rta

Xususiy investitsiyalar Moslashuvchan moliyalashtirish Risk darajasi yuqori Yuqori

Jadval ma’lumotlari asosida ko‘rish mumkinki, xorijiy va xususiy investitsiyalar innovatsion faoliyat 
samaradorligini oshirishda nisbatan yuqori natija bermoqda. Bu esa turizm sohasida investitsion jozibadorlikni 
oshirish va xususiy kapitalni keng jalb qilish zarurligini ko‘rsatadi. O‘zbekiston Respublikasi Prezidentining turizm 
sohasini rivojlantirishga qaratilgan farmon va qarorlarida ham innovatsion investitsiyalarni rag‘batlantirishga 
alohida e’tibor qaratilgan [1; 2].

Tadqiqot davomida innovatsion faoliyat samaradorligini baholash uchun investitsion samaradorlik 
ko‘rsatkichlari ham tahlil qilindi. Jumladan, innovatsion loyihalarning rentabellik darajasi, investitsiya qaytimi 
(ROI), sof joriy qiymat (NPV) va ichki daromadlilik normasi (IRR) asosiy baholash mezonlari sifatida foydalanildi 
[11]. Ushbu ko‘rsatkichlar innovatsion faoliyatni moliyalashtirishning iqtisodiy samaradorligini aniqlash imkonini 
beradi.

Tahlillar shuni ko‘rsatdiki, raqamli texnologiyalarni joriy qilgan turistik korxonalarda investitsiya qaytimi 
an’anaviy korxonalarga nisbatan o‘rtacha 20–25 foiz yuqori bo‘lgan. Bu esa innovatsion faoliyatga yo‘naltirilgan 
investitsiyalarning iqtisodiy samaradorligini tasdiqlaydi. Ayniqsa, elektron marketing va onlayn xizmat ko‘rsatish 
tizimlari turistlar oqimini ko‘paytirish hamda xizmatlar tannarxini kamaytirishga xizmat qilmoqda [13].

Mahalliy olimlar tadqiqotlari ham innovatsion faoliyat samaradorligini oshirishda moliyaviy mexanizmlarni 
takomillashtirish muhimligini ko‘rsatadi. Jumladan, Yuldasheva D.A. innovatsion boshqaruv tizimlarini joriy etish 
turistik korxonalar daromadliligini oshirishini asoslab bergan [13]. Ruzibayeva N. esa innovatsion faoliyatni 
moliyalashtirishda investitsion resurslarni diversifikatsiya qilish zarurligini ta’kidlagan [15].

Tadqiqot natijalariga ko‘ra, turistik korxonalarda innovatsion faoliyatni moliyalashtirish samaradorligini 
oshirish uchun quyidagi yo‘nalishlarga alohida e’tibor qaratish maqsadga muvofiq:

• turizm sohasiga xususiy va xorijiy investitsiyalar oqimini kengaytirish;
 innovatsion loyihalarni imtiyozli kreditlash mexanizmlarini rivojlantirish;
• raqamli texnologiyalar va “smart tourism” tizimlarini keng joriy etish;
• davlat-xususiy sheriklik asosida innovatsion turizm infratuzilmasini rivojlantirish;
• turistik korxonalarda investitsion risklarni baholash tizimini takomillashtirish.
Umuman olganda, olib borilgan tahlillar turistik korxonalar innovatsion faoliyatini samarali moliyalashtirish 

ularning iqtisodiy barqarorligi, xizmatlar sifati va xalqaro raqobatbardoshligini oshirishda muhim omil ekanligini 
ko‘rsatdi. Innovatsion investitsiyalarni kengaytirish orqali turizm sektorining iqtisodiyotdagi ulushini oshirish va 
xizmatlar eksportini rivojlantirish imkoniyatlari kengayadi.

X U L O S A  V A  T A K L I F L A R
Olib borilgan tadqiqotlar natijasida turistik korxonalar innovatsion faoliyatini moliyalashtirish samaradorligini 

baholash bugungi kunda turizm iqtisodiyotining ustuvor ilmiy-amaliy yo‘nalishlaridan biri ekanligi aniqlandi. 
Turizm sohasida innovatsion texnologiyalarni joriy etish, xizmatlar sifatini oshirish hamda raqamli boshqaruv 
tizimlarini keng qo‘llash korxonalarning iqtisodiy barqarorligi va raqobatbardoshligini oshirishga xizmat qilmoqda. 
Shu bilan birga, innovatsion faoliyatni samarali moliyalashtirish uchun zamonaviy investitsion mexanizmlar va 

baholash usullarini takomillashtirish zarurligi tadqiqot davomida asoslab berildi.
Tahlillar shuni ko‘rsatdiki, innovatsion faoliyatni moliyalashtirishda xorijiy investitsiyalar, xususiy kapital 

va davlat qo‘llab-quvvatlash mexanizmlarining o‘rni yuqori hisoblanadi. Ayniqsa, raqamli texnologiyalarni joriy 
etgan turistik korxonalarda investitsiya qaytimi va xizmatlar samaradorligi an’anaviy korxonalarga nisbatan 
yuqoriroq bo‘lishi kuzatildi. Bu esa innovatsion investitsiyalarning iqtisodiy samaradorligini tasdiqlaydi.

Tadqiqot natijalari asosida quyidagi ilmiy-amaliy takliflar ishlab chiqildi:
Turistik korxonalarda innovatsion loyihalarni moliyalashtirish uchun imtiyozli kreditlash va subsidiyalash 

mexanizmlarini kengaytirish lozim. Bu innovatsion faoliyatga yo‘naltirilayotgan investitsiyalar hajmini oshirishga 
xizmat qiladi. 

Turizm sohasiga xorijiy investitsiyalarni faol jalb qilish maqsadida investitsion muhitni yanada yaxshilash 
va investorlar uchun soliq imtiyozlari tizimini takomillashtirish zarur. 

Turistik korxonalarda “smart tourism”, sun’iy intellekt, raqamli marketing va elektron bronlash tizimlarini 
keng joriy etish innovatsion faoliyat samaradorligini oshirishning muhim omili hisoblanadi. 

Innovatsion faoliyat samaradorligini baholashda ROI, NPV, IRR kabi xalqaro investitsion ko‘rsatkichlardan 
kompleks foydalanish maqsadga muvofiqdir. 

Davlat-xususiy sheriklik asosida turizm infratuzilmasini rivojlantirish innovatsion loyihalarni 
moliyalashtirishning samarali mexanizmlaridan biri sifatida keng qo‘llanilishi lozim. 

Turistik korxonalarda investitsion risklarni boshqarish va moliyaviy monitoring tizimini takomillashtirish 
innovatsion faoliyat barqarorligini ta’minlaydi. 

Ekologik va “yashil turizm” loyihalarini moliyalashtirishni qo‘llab-quvvatlash orqali turizm sohasining 
barqaror rivojlanishini ta’minlash mumkin. 

Xulosa qilib aytganda, turistik korxonalar innovatsion faoliyatini samarali moliyalashtirish va uning 
metodologik baholash tizimini takomillashtirish turizm sektorining iqtisodiy samaradorligini oshirish, xizmatlar 
eksportini kengaytirish hamda mamlakatning xalqaro turizm bozoridagi raqobatbardoshligini mustahkamlashda 
muhim ahamiyat kasb etadi.

Foydalanilgan adabiyotlar ro‘yxati

